
	1. Նախագծի 2-րդ կետի համաձայն՝ որոշումն ուժի մեջ է մտնում 2030 թվականի հունվարի մեկից, մինչդեռ սահմանված ժամկետը վերանայման կարիք ունի՝ հաշվի առնելով Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 22-ի նիստի N ԿԱ/379-2025 արձանագրության 2-րդ կետի 1-ին մասով ներկայացված առաջարկությունը:

	Ընդունվել է
Կառավարության որոշման ուժի մեջ մտնելու ժամկետ է սահմանվել 2026 թվականի ապրիլի 1-ը՝ հիմք ընդունելով Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 22-ի նիստի N ԿԱ/379-2025 արձանագրության 2-րդ կետի 1-ին մասով ներկայացված առաջարկությունը:


	1. Նախագծի հավելվածի 2-րդ կետի համաձայն՝ կարգի նպատակն է գնահատել, կանխարգելել և վերահսկել մթնոլորտային օդի աղտոտվածության ազդեցությունը բուսականության և բնական էկոհամակարգերի վրա, մինչդեռ «Մթնոլորտային օդի պահպանության մասին» օրենքի (այսուհետ՝ Օրենք) 4-րդ հոդվածի 1-ին մասի 28-րդ կետի համաձայն՝ աղտոտվածության կրիտիկական մակարդակը մթնոլորտային օդում աղտոտող (վնասակար) նյութերի պարունակության մակարդակն է, որը գերազանցելու դեպքում անմիջական վնասակար ներգործության կենթարկվեն մարդիկ, բույսերը և էկոհամակարգերը:
Հաշվի առնելով վերոգրյալը՝ լրացուցիչ հստակեցման կարիք ունի վերոգրյալ կետում և առհասարակ Նախագծում մարդկանց նկատմամբ անմիջական վնասակար ներգործություն ունենալու վերաբերյալ անդրադարձ չկատարելու հանգամանքը:
Միաժամանակ, Նախագծի ամփոփաթերթի 8-րդ կետում վերոնշյալ հարցի շուրջ Շրջակա միջավայրի նախարարության կողմից պարզաբանվում է, որ շրջանառվում է «Մթոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի նախագիծ, որով նախատեսվում է  «կրիտիկական մակարդակ» հասկացությունը խմբագրել, սակայն քանի դեռ օրենքը չի ընդունվել, առաջարկվում է առաջնորդվել գործող կարգավորումներով:
	Ընդունվել է 
Նախագծի հավելվածի 2-րդ կետը համապատասխանեցվել է «Մթնոլորտային օդի պահպանության մասին» օրենքով սահմանված դրույթին։


	1. Հավելվածի 3-րդ կետով սահմանվում են բուսականության և բնական էկոհամակարգերի վրա մթնոլորտային աղտոտման ազդեցության գնահատման համար աղտոտող (վնասակար) նյութեր SO2-ի (ծծմբի երկօքսիդ) և NOx-ի (ազոտի օքսիդների) կրիտիկական մակարդակները, մինչդեռ կան նաև այլ աղտոտիչներ, որոնք նույնպես ունենում են վնասակար ազդեցություն էկոհամակարգերի վրա, սակայն ներառված չեն Նախագծում:
Հարկ է նշել, որ Նախագծի ամփոփաթերթի 2-րդ կետում ներկայացված նույն դիտարկմանը Շրջակա միջավայրի նախարարության կողմից տրված պարզաբանման համաձայն՝ Նախագծում սահմանվում են միայն ազոտի օքսիդների (NOx) և ծծմբի օքսիդի (SO2) կրիտիկական մակարդակները՝ հաշվի առնելով, որ վերջինս բխում է Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին» հրահանգից և այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգից, մինչդեռ  ՀՀ կառավարության 25.12.2025թ-ի N 1958-Ն և 14.08.2025թ-ի N 1142-Ն որոշումներով սահմանվել են այլ աղտոտիչների մասով կարգավորումներ ևս և հատկանշական է, որ դրանց՝ դեռևս նախագծային տարբերակների հիմնավորումներում, ևս հղում է տրվել վերոգրյալ հրահանգներին:

	Չի ընդունվել
 ՀՀ-ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով սահմանվում են կրիտիկական մակարդակներ միայն ազոտի օքսիդների (NOx) և ծծմբի օքսիդի (SO2) համար, ավելին՝ հիմնավորման մեջ հստակ նշվել է, որ կրիտիկական մակարդակների սահմանման համար հիմք է ընդունվել միայն ԵՄ 2024/2881 հրահանգի 14-րդ հոդվածի 1-ին մասը։
 Կառավարության 2025 թվականի օգոստոսի 14-ի N 1142-Ն որոշման մշակման համար հիմք է հանդիսացել ՀՀ-ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ  հրահանգի 5-րդ, 6-րդ, 9-րդ, 13-րդ, 14-րդ հոդվածները, Եվրոպական խորհրդարանի և Խորհրդի 2004 թվականի դեկտեմբերի 15-ի 2004/107/ԵՄ հրահանգի 3-րդ և 4(6)-րդ հոդվածները, ինչպես նաև 2024 թվականին ուժի մեջ  մտած՝ այդ հրահանգները փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ  հրահանգի բովանդակային առումով համապատասխանող 7-րդ, 8-րդ, 13-րդ, 14-րդ, 15-րդ հոդվածները։ Բովանդակային անհրաժեշտությունից ելնելով՝ մոտարկվել են նաև 2024/2881/ԵՄ հրահանգի 9-րդ և 11-րդ հոդվածները (Համաձայնագրով ամրագրված չեն որպես մոտարկան ենթակա հոդվածներ)։
Կառավարության 2025 թվականի դեկտեմբերի 25-ի N 1958-Ն որոշման մշակման համար հիմք է հանդիսացել Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ   հրահանգի 26-րդ հոդվածը (հրահանգը մոտարկվել է մասնակի), ինչպես նաև այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ հրահանգի 22-րդ հոդվածը (հրահանգը մոտարկվել է մասնակի)։
Մթնոլորտային օդի որակի գնահատման չափանիշները սահմանման հիմքում դիտարկվում են ինչպես մթնոլորտային օդի աղտոտվածության ազդեցությունը մարդու առողջության վրա (ծծմբի երկօքսիդի (SO2), ազոտի երկօքսիդի (NO2) և ազոտի օքսիդների (NOx), կախված մասնիկների (PM10 և PM2,5 ), բենզոլի (C6H6), ածխածնի մոնօքսիդի (CO), արսենի (As), կադմիումի (Cd), կապարի (Pb), նիկելի (Ni), բենզ(ա)պիրենի և օզոնի (O3) սահմանային և նպատակային արժեքներ), այնպես էլ մթնոլորտային օդի աղտոտվածության ազդեցությունը բուսականության և բնական էկոհամակարգերի վրա (ծծմբի երկօքսիդի (SO2), ազոտի օքսիդների (NOx), կրիտիկական մակարդակներ)։


	4.Հավելվածի 4-րդ կետի համաձայն՝ բնական էկոհամակարգերի վրա մթնոլորտային օդի աղտոտվածության գնահատման, կանխարգելման և վերահսկման նպատակով սահմանվում է էկոհամակարգերի կրիտիկական բեռնվածության շեմը, մինչդեռ  հստակեցված չէ, թե ո՞ր մարմնի կողմից և ի՞նչ իրավական ակտով է վերոնշյալ շեմը սահմանվում:

	Ընդունվել է
Նախագծի 4-րդ կետը խմբագրվել է հետևյալ բովանդակությամբ․
«4) Լանդշաֆտային գոտում կամ բնական էկոհամակարգերի վրա մթնոլորտային օդի աղտոտվածության գնահատման, կանխարգելման և վերահսկման նպատակով շրջակա  միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի (այսուհետ՝ մասնագիտացված կառույց) կողմից հաշվարկվում և հրապարակվում է կրիտիկական բեռնվածության շեմ՝ արտահայտված մոլ/մ²/տարի կամ կգ/հա/տարի չափման միավորով և ենթակա է պարբերական թարմացման առնվազն յուրաքանչյուր հինգ տարին մեկ անգամ կամ նոր գիտական տվյալների առկայության դեպքում՝ ավելի շուտ։»։

	1. Հավելվածի 16-րդ կետի համաձայն՝ կրիտիկական բեռնվածության մակարդակները սահմանվում են` ըստ լանդշաֆտային գոտիների։
Լրացուցիչ հստակեցման կարիք ունի, թե ինչո՞վ է սահմանվում կրիտիկական բեռնվածության մակարդակը՝ հաշվի առնելով նաև, որ Օրենքի 4-րդ հոդվածի 1-ին մասում նման հասկացություն սահմանված չէ: Իսկ եթե այն նույնացվում է Օրենքով սահմանված աղտոտվածության կրիտիկական մակարդակի հետ, ապա վերջինս սահմանված է Նախագծի Աղյուսակ 1-ով: Ուստի լրացուցիչ պարզաբանման և հստակեցման անհրաժեշտություն ունեն ըստ լանդշաֆտային գոտիների կրիտիկական բեռնվածության մակարդակների սահմանման անհրաժեշտությունը և դրանք սահմանելու իրավական ակտի վավերապայմանները:

	Ընդունվել է
 Կետը հանվել է նախագծից՝ բովանդակային առումով միավորելով 4-րդ կետին։

	1. Հավելվածի 20-րդ կետի համաձայն՝ կրիտիկական բեռնվածության գոտիավորման քարտեզները, հաշվարկները և կապված ցուցանիշներն ենթակա են պարբերական թարմացման, մինչդեռ հստակեցման կարիք ունի, թե ո՞ր մարմնի կողմից և ի՞նչ իրավական ակտով են վերջիններս հաստատված և, ըստ այդմ՝ ո՞ր մարմնի կողմից և ի՞նչ պարբերականությամբ են թարմացվելու:
Միաժամանակ, լրացուցիչ հստակեցման կարիք ունի «կապված ցուցանիշներ» ձևակերպումը, որոնք, ըստ Նախագծի, ենթակա են պարբերական թարմացման:

	Ընդունվել է
Կետը խմբագրվել է հետևյալ բովանդակությամբ.
«17. Կրիտիկական բեռնվածության գոտիավորման քարտեզները, հաշվարկները և բեռնվածության շեմի հաշվարկման համար հիմք հանդիսացող ցուցանիշներն ենթակա են պարբերական թարմացման մասնագիտացված կառույցի կողմից՝ առնվազն յուրաքանչյուր հինգ տարին մեկ անգամ կամ նոր գիտական տվյալների առկայության դեպքում՝ ավելի շուտ։»:
Նախագծի հավելվածի 4-րդ կետով կսահմանվի, որ կրիտիկական բեռնվածության շեմը հաշվարկվում և հրապարակվում է շրջակա  միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի (այսուհետ՝ մասնագիտացված կառույց) կողմից։ (Տես սույն ամփոփաթերթի 4-րդ կետի պարզաբանումը)։


	Իրավաբանական վարչություն
	

	1.    Հավելվածի 19-րդ կետի համաձայն՝ մթնոլորտային օդում առկա աղտոտող (վնասակար) նյութերից առաջացած   նստվածքների, մթնոլորտ աղտոտող (վնասակար) նյութերի արտանետումների և կրիտիկական բեռնվածության հաշվարկների համար կիրառվող տվյալները ենթակա են պարտադիր որակային ապահովման և որակի վերահսկման (QA/QC) (...): Առաջարկվող դրույթը գտնում ենք, որ խնդրահարույց է իրավական որոշակիության տեսանկյունից, քանի որ դրանից չի որոշակիացվում, թե նշված որակի ապահովումը ում կողմից, ինչ պարբերականությամբ է իրականացվում: 

	Ընդունվել է
Կետը հանվել է նախագծից









	Վերոգրյալի համատեքստում խնդրահարույց է նաև Հավելվածի 20-րդ կետը:

	Ընդունվել է 
Կետը խմբագրվել է հետևյալ բովանդակությամբ.
«17. Կրիտիկական բեռնվածության գոտիավորման քարտեզները, հաշվարկները և բեռնվածության շեմի հաշվարկման համար հիմք հանդիսացող ցուցանիշներն ենթակա են պարբերական թարմացման մասնագիտացված կառույցի կողմից՝ առնվազն յուրաքանչյուր հինգ տարին մեկ անգամ կամ նոր գիտական տվյալների առկայության դեպքում՝ ավելի շուտ։»:
Նախագծի հավելվածի 4-րդ կետով կսահմանվի, որ կրիտիկական բեռնվածության շեմը հաշվարկվում և հրապարակվում է շրջակա  միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի (այսուհետ՝ մասնագիտացված կառույց) կողմից։ (Տես սույն ամփոփաթերթի 4-րդ կետի պարզաբանումը)։


	2.  Հավելվածի մի շարք դրույթներ (Հավելվածի 8-րդ, 18-րդ կետեր) նկարագրական են և չունեն իրավակարգավորիչ նշանակություն:

	Ընդունվել է
18-րդ կետը հանվել է նախագծից, քանի որ բովանդակային առումով բխում է 8-րդ կետից։ 


	1. Նախագծի ուժի մեջ մտնելու ժամկետը չի բխում «Մթնոլորտային օդի պահպանության մասին» օրենքում փոփոխություն կատարելու մասին» Հայաստանի Հանրապետության 2022 թվականի դեկտեմբերի 7-ի ՀՕ-522-Ն օրենքի 2-րդ հոդվածի 4-րդ մասի կարգավորումների տրամաբանությունից:

	Ընդունվել է։
Կառավարության որոշման ուժի մեջ մտնելու ժամկետ է սահմանվել 2026 թվականի ապրիլի 1-ը՝ հիմք ընդունելով Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 22-ի նիստի N ԿԱ/379-2025 արձանագրության 2-րդ կետի 1-ին մասով ներկայացված առաջարկությունը:

